
GOUVÈNÈ HOCHUL ANONSE KÒMANSMAN PWOJÈ POU MODÈNIZE AYEWOPÒ 
ENTÈNASYONAL OGDENSBURG LA  

  
Sal antre tèminal elaji, nouvo ovan antre ak lòt amelyorasyon pral amelyore 

eksperyans pasaje yo ak alimante kwasans ekonomik rejyonal  
  

Pwojè a resevwa 18 milyon dola nan Konpetisyon pou Devlopman ak 
Revitalizasyon Ekonomik Ayewopò Rejyon Nò a  

  
Reprezantasyon grafik yo disponib isit la  

  
  

Gouvènè Kathy Hochul te anonse jodi a ke travay dematre nan kad yon pwojè pou 
transfòme Ayewopò Entènasyonal Ogdensburg (Ogdensburg International Airport) la an 
yon sant transpò rejyonal ki pral atire nouvo vwayajè nan zòn nan epi alimante kwasans 
ekonomik atravè North Country. Pwojè a, ki te resevwa 18 milyon dola nan Konpetisyon 
pou Devlopman ak Revitalizasyon Ekonomik Ayewopò Rejyon Nò (Upstate Airport 
Economic Development and Revitalization Competition) a Gouvènè a ki koute 230 
milyon dola, pral elaji zòn anrejistreman, tikè ak zòn pou depoze bagaj yo; konstwi yon 
nouvo ovan sou zòn depo/ramasaj an bòdi twotwa, enstale nouvo sistèm ekspozisyon 
enfòmasyon pasaje epi fè lòt amelyorasyon pou amelyore eksperyans pasaje yo epi 
kreye yon pòtay dènye kri pou tout rejyon an. Yo pral kreye yon nouvo gwo sal ki gen 
plizyè objektif tou pou bay espas kominotè ki nesesè anpil pou rasanbleman sivik, 
konferans, reyinyon biznis ak lòt evènman piblik.  
  
"Ayewopò nò eta nou yo se pòtay ki non sèlman akeyi vwayajè yo men tou ouvri pòt 
pou ogmante touris ak opòtinite elaji pou kwasans ekonomik", Gouvènè Kathy Hochul 
te deklare. "Gras a Inisyativ Devlopman ak Revitalizasyon Ekonomik Ayewopò Rejyon 
Nò Eta nou an, Ayewopò Entènasyonal Ogdensburg la pral jwenn amelyorasyon li 
bezwen pou l vin yon vrè destinasyon vwayaj 21èm k ap atire nouvo vizitè ak biznis nan 
North Country."  
  
Konstwi an 1980, tèminal Ayewopò Entènasyonal Ogdensburg la te akeyi jiska 26,921 
anbakman pa ane anvan pandemi COVID-19 la men etablisman an pa gen ase espas 
pou jere fliks pasaje aktyèl la yon fason konfòtab oswa akomode nivo kwasans yo 
prevwa nan ane kap vini yo. Pwojè a, ki gen yon estimasyon total pri 21.5 milyon dola 
epi ki prevwa kreye 195 djòb, pral bay yon renovasyon konplè nan bilding tèminal la pou 

kreye yon etablisman milti objektif ki pi byen sèvi pasaje yo ak transpòtè ayeryen yo, epi 
ki atire nouvo vizitè ak biznis nan rejyon an. Amelyorasyon yo enkli:  

• Agrandisman sal antre pou anrejistreman, tikè, ak depoze bagaj  
• Twalèt adisyonèl  
• Ekspansyon zòn depistaj, konsesyon ak reklamasyon bagaj yo  

• Pòt sekirite ak awozè modènize  

• WiFi amelyore nan avantaj pasaje yo  

• Nouvo estasyon sanitasyon ak ranplisaj dlo  

• Tretman dezenfeksyon modènize nan sistèm HVAC a  

• Yon ovan antre pwolonje ak yon zòn depo/ramasaj bò twotwa alonje  

• Yon lakou deyò ak tab, chèz, ak jadinyè  

• Pano solè ak estasyon rechaj veyikil/ekipman elektrik pasaje yo  

  
Ayewopò Entènasyonal Ogdensburg la se te youn nan nèf ayewopò nò eta yo ki te 
resevwa yon total $230 milyon dola nan dènye faz finansman Konpetisyon pou 
Devlopman ak Revitalizasyon Ekonomik Ayewopò Rejyon Nò Gouvènè Hochul te 
anonse ane pase a ak foto konseptyèl yo. Prim lan vize ankouraje, revitalize ak 
akselere envestisman nan ayewopò sèvis pasaje komèsyal yo nan nò Eta a, ki ede 
kreye ayewopò pou 21èm syèk la.  
  
Depatman Transpò Eta New York (New York State Department of Transportation, 
NYSDOT) ap administre Konpetisyon pou Devlopman ak Revitalizasyon Ekonomik 
Ayewopò Rejyon Nò Eta a epi li te ouvri pou ayewopò sèvis pasaje komèsyal yo nan nò 
eta a ak ayewopò ki te bay sèvis espesyalize pou avyon komèsyal ak/oswa avyon 
antrepriz yo. Yo te ankouraje aplikan yo pou aplike pou finansman yon sèl pwojè oswa 
yon pwogram pwojè ki pral ede satisfè demann 21èm syèk la. Pwojè ayewopò elijib yo 
te soumèt pou revizyon yo te evalye sou baz kritè etabli, ki gen ladan men pa limite a 
inovasyon nan konsepsyon, ekipman pasaje yo ak eksperyans, efikasite operasyon, ak 
efikasite ekonomik pou rejyon ayewopò a. Yo prevwa travay nan ayewop Ogdensburg 
la pral fini nan sezon prentan 2025 la.  
  
Lidè Majorite Sena a, Charles Schumer, te deklare, "Ayewopò Entènasyonal 
Ogdensburg la se yon sant transpò enpòtan pou North Country pandan plizyè deseni, 
epi kòmansman pwojè ki pote transfòmasyon sa a se yon etap enpòtan pou asire 
ayewopò a satisfè egzijans 21èm syèk la – avèk karakteristik sekirite modènize, espas 
piblik elaji, ak amelyorasyon nan zòn depistaj, konsesyon, ak reklamasyon bagaj ki 
kreye yon eksperyans vwayaj ki pi konfòtab ak efikas. Mwen bat bravo pou Gouvènè 
Hochul pou angajman li pou ankouraje kwasans North County atravè envestisman 18 
milyon dola sa a, epi mwen fyè pou m ede kreye yon pòtay modèn ki reflete vizyon 
kominote a epi elaji opòtinite ekonomik pou jenerasyon k ap vini yo."  
  
Komisè Depatman Transpò Eta New York la, Marie Therese Dominguez, te 
deklare, "Pèsonn pa konprann wòl enpòtan ayewopò nò eta yo jwe nan sante ekonomik 
ak byennèt kominote nou yo pi byen pase Gouvènè Hochul epi nan kad lidèchip li, Eta 
New York ap fè envestisman ki enpòtan anpil ki pral pèmèt yo pwospere nan 21èm sèk 

la. Amelyorasyon ki pote transfòmasyon sa yo nan Ayewopò Entènasyonal Ogdensburg 
la pral kreye yon pòtay modèn ki reflete bezwen kominote a ak vizyon pou lavni - pou 
sèvi ak akeyi vwayajè yo nan rejyon an epi amelyore devlopman ekonomik - pou 
alimante kwasans North Country a pou dè deseni k ap vini yo."  
  
Direktè Egekitif Otorite Pon ak Pòtyè nan Ogdensburg, Steve Lawrence, te 
deklare, "Modènizasyon Ayewopò Entènasyonal Ogdensburg la make yon etap 
esansyèl nan ranfòse enfrastrikti rejyonal nou yo ak amelyore eksperyans vwayaj pou 
rezidan yo ak vizitè yo. Modèl "tèminal adaptatif" inovan transfòme tèminal la an yon 
resous kominotè miltifonksyonèl - ak yon nouvo bilding "Great Room" kòm poto mitan li. 
Pwojè sa a souliye angajman Otorite Pon ak Pòtyè Ogdensburg (Ogdensburg Bridge 
and Port Authority, OBPA) la pou ankouraje kwasans ekonomik ak koneksyon nan 
kominote rejyonal nou an. Nou rekonesan anpil anvè Gouvènè Hochul, Manm Asanble 
Gray, ak Senatè Walczyk pou sipò inebranlab yo nan pwojè sa a."  
  
Anons jodi a sou kòmansman konstriksyon nan Ayewopò Entènasyonal Ogdensburg la 
bati sou yon dènye anons pa Depatman Transpò Etazini (U.S. Department of 
Transportation, USDOT) te fè pou sipòte pwojè amelyorasyon pò nan kad Pwogram 
Devlopman Enfrastrikti Pòtyè (Port Infrastructure Development Program) federal la. Pò 
Ogdensburg dènyèman te resevwa plis pase 5.1 milyon dola pou elaji tèminal waf 
prensipal li a pandan y ap fè amelyorasyon pò yo pou redwi pwen etrangleman yo 
pandan y ap ogmante gwosè ak kantite bato ki kapab gare an menm tan.  
  
Senatè Eta Mark Walczyk te deklare, "Nou trè eksite pou envestisman an nan 
Ayewopò nou an. OGS te grandi nan dimansyon, kapasite, ak enpòtans 
entènasyonalman - sa a se yon gwo nouvèl pou vwayajè Kanadyen ansanm ak vwayajè 
New York yo."  
  
Manm Asanble Scott Gray te deklare, "Mwen ta renmen felisite Gouvènè Hochul pou 
envestisman an nan Ayewopò Entènasyonal Ogdensburg la. Anons la make yon etap 
enpòtan nan transfòmasyon ayewopò an. Envestisman sibstansyèl 18 milyon dola sa a 
pral non sèlman amelyore eksperyans pasaje yo ak yon tèminal modènize ak 
enstalasyon siperyè, men li siyifi tou yon gwo bourad nan ekonomi lokal la. Pwojè a pral 
fè ayewopò an tounen yon sant transpò rejyonal ki vibran, ki atire plis vwayajè epi 
ankouraje kwasans ekonomik atravè North Country. Se yon nouvo chapit enteresan pou 
Ogdensburg epi pou tout rejyon an."  
  
Prezidan Konte St. Lawrence lan, David Forsythe, te deklare, "Mwen ta renmen 
felisite lidèchip Otorite Pon ak Pòtyè Ogdensburg (OBPA) la paske li te aplike epi mwen 
felisite yo dèske yo te resevwa 18M dola pou yon pwojè ki pote transfòmasyon ki ta 
konvèti Ayewopò Entènasyonal Ogdensburg la an yon sant rejyonal pou North Country. 
Atravè travay di yo ak panse pou lavni yo, OBPA asire ke Ayewopò a pral yon motè 
ekonomik ki ka kontribye nan ekonomi an nan Konte St. Lawrence pandan plizyè ane k 
ap vini yo. Sa ap ofri yon gwo avantaj pou rezidan konte yo ak vizitè rejyonal ak 
entènasyonal nou yo. Nan non Konte a, mwen ta renmen remèsye Gouvènè a tou pou 
apwòch kreyatif li nan Konpetisyon pou Devlopman & Revitalizasyon Ekonomik 

Ayewopò Rejyon Nò a. Angajman 230 milyon dola atravè Eta New York pral kontribiye 
anpil pou fè amelyorasyon ki nesesè nan ayewopò yo epi espesyalman ede Rejyon nou 
an estabilize vwayaj ayeryen pou lavni."  
  

###  

